
Aitareyopanishad Sasvara

ஐதரேயோபநிஷத்³ஸஸ்வரா

॥ ௐ ॥
ௐ வாங்மே மந ॑ஸ॒ி ப்ரதிஷ்டி²தா மநோ மே ॒ வாசி ॒
ப்ரதிஷ்டி²தமாவிராவீர்ம ஏதி⁴ வே ॒த³ஸ்ய ம॒ ஆணீஸ்த:² ஶ்ருதம் மே ॒ மா
ப்ரஹாஸீரநேநா ॒தீ⁴தேநாஹோராத்ராந் ஸந்த³தா⁴ம்ய்ரு’தம் வ ॑தி³ஷ்யாமி ஸ॒த்யம்

வ ॑தி³ஷ்யாமி
தந்மாமவது தத்³வ ॒க்தாரமவத்வவ ॑த॒ு மாமவது வ ॒க்தாரமவது வ ॒க்தாரம் ॥
ௐ ஶாந்தி: ஶாந்தி: ஶாந்தி: ॥
அத² ரு’க்³வேதீ³யைதரேயோபநிஷத் ।
அத² ப்ரத²மோऽத்⁴யாய: ।

அத² ப்ரத²ம: க²ண்ட:³

ஆத்மா வா இத³மேக ஏவாக்³ர ஆஸீந்நாந்யத்கிஞ்ச ॑ந ம॒ிஷத் ।
ஸ ஈக்ஷத லோகாந்நு ஸ்ரு’ஜா இ॒தி ॥ 1॥
ஸ இ॒மாம்ல்லோகாநஸ்ரு’ஜத । அம்போ⁴ மரீசீர்மரமாபோऽதோ³ऽம்ப: ⁴ பரேண
தி³வம் த்³யௌ: ப்ரதிஷ்டா²ऽந்தரிக்ஷம் மரீசய: ।
ப்ரு’தி²வீ மரோ யா அ ॒த⁴ஸ்தாத்தா ஆ॒ப: ॥ 2॥
ஸ ஈக்ஷதேமே நு லோகா லோகபாலாந்நு ஸ்ரு’ஜா இ॒தி ।
ஸோऽத்³ப்⁴ய ஏவ புருஷம் ஸமுத்³த்⁴ரு’த்யாமூர்ச்ச ॒²யத் ॥ 3॥
தமப்⁴ய ॑தபத்தஸ்யாபி⁴தப்தஸ்ய முக²ம் நிரபி ॒⁴த்³யத யதா²ऽண்ட³ம் ।
முகா²த்³வாக்³வாசோऽக்³நிர்நாஸிகே நிரபி⁴த்³யேதாம் நாஸிகாப்⁴யாம் ப்ராண:

ப்ராணாத்³வாயுரக்ஷிணீ நிரபி⁴த்³யேதாமக்ஷீப்⁴யாம் சக்ஷு ॒ஶ்சக்ஷுஷ ॑
ஆதி³த்ய: க ॒ர்ணௌ நிரபி⁴த்³யேதாம் கர்ணாப்⁴யாம் ஶ்ரோத்ரம் ஶ்ரோத்ரத்³தி³ஶ ॒ஸ்த்வங்

ஐதரேயோபநிஷத்³ஸஸ்வரா

நிரபி⁴த்³யத த்வசோ லோமாநி லோமப்⁴ய ஓஷதி⁴வநஸ்பதயோ ஹ்ரு’த³யம்

நிரபி⁴த்³யத ஹ்ரு’த³யாந்மநோ மநஸஶ்ச ॒ந்த்³ரமா நாபி⁴ர்நிரபி⁴த்³யத
நாப்⁴யா அபாநோऽபாநாந்ம்ரு’த்யு: ஶிஶ்நம் நிரபி⁴த்³யத ஶிஶ்நா ॒த்³ரேதோ
ரேதஸ ஆ॒ப: ॥ 4॥
॥ இதி ப்ரத²ம: க²ண்ட:³ ॥

அத² த்³விதீய: க²ண்ட:³

தா ஏ ॒தா தே ॒³வதா:ஸ்ரு’ஷ்டாஅ ॒ஸ்மிந்மஹத்யர்ணவே ப்ராபதம்ஸ்தமஶநாயாபிபாஸாப்⁴யாமந்வவார்ஜத்
।
தா ஏநமப்³ருவந்நாயதநம் ந: ப்ரஜாநீஹி ய ॒ஸ்மிந்ப்ரதிஷ்டி²தா அ ॒ந்நம ॑தா³மேதி ॥ 1॥
தாப்⁴யோ கா³மாநயத்தா அப்³ருவந்ந வை நோऽயமலமிதி ।
தாப்⁴யோऽஶ்வமாநயத்தா அப்³ருவந்ந வை நோऽயம ॑லமிதி ॥ 2॥
தாப்⁴ய: புருஷமாநயத்தா அப்³ருவந் ஸுக்ரு’தம் ப³தே ॒தி புருஷோ வாவ ஸுக்ரு’தம்
।
தா அப்³ரவீத்³யதா²ऽऽத³யதநம் ப்ரவிஶதே ॒தி ॥ 3॥
அ ॒க்³நிர்வாக்³பூ⁴த்வா முக²ம்᳚ ப்ராவிஶத்³வாயு: ப்ராணோ பூ⁴த்வா நாஸிகே

ப்ராவிஶதா³தி³த்யஶ்சக்ஷுர்பூ⁴த்வாऽக்ஷிணீ ப்ராவிஶாத்³தி³ஶ ॑: ஶ்ரோத்ரம் பூ⁴த்வா
கர்ணௌ
ப்ராவிஶந்நோஷதி⁴வநஸ்பதயோ லோமாநி பூ⁴த்வா த்வசம் ᳚ ப்ராவிஶம்ஶ்ச ॒ந்த்³ரமா
மநோ பூ⁴த்வா ஹ்ரு’த³யம் ப்ராவிஶந்ம்ரு’த்யுரபாநோ பூ⁴த்வா நாபி⁴ம் ப்ராவிஶதா³போ

ரேதோ பூ⁴த்வா ஶிஶ்நம் ᳚ ப்ராவிஶந் ॥ 4॥
தமஶநாயாபிபாஸே அப்³ரூதாமாவாப்⁴யாமபி⁴ப்ரஜாநீஹீதி ।
ஸ தே அப்³ரவீதே³தாஸ்வேவ வாம் தே³வதாஸ்வாப⁴ஜாம்யேதாஸு பா⁴கி³ந்ந்யௌ

க ॑ரோமீதி ।
தஸ்மாத்³யஸ்யை கஸ்யை ச தே ॒³வதாயைஹவிர்க்³ர॒ு’ஹ்யதே பா⁴கி³ந்யாவேவாஸ்யாமஶநாயாபிபாஸே
ப॒⁴வத: ॥ 5॥
॥ இதி த்³விதீய க²ண்ட³ ॥

அத² த்ரு’தீய: க²ண்ட:³

ஸ ஈக்ஷதேமே நு லோகாஶ்ச லோகபாலாஶ்சாந்நமேப்⁴ய:ஸ்ரு’ஜா இ॒தி ॥ 1॥
ஸோऽபோப்⁴ய ॑தபத்தாப்⁴யோऽபி⁴தப்தாப்⁴யோ மூர்திரஜாயத யோ வை ஸா
மூர்திரஜாயதாऽந்நம் வை தத் ॥ 2॥
ததே³தத³பி⁴ஸ்ரு’ஷ்டம் பராஙத்யஜிகா⁴ம்ஸத்தத்³வாசா ஜிக்⁴ரு’க்ஷத்தந்நா

ஶக்நோத்³வாசா க்³ர॑ஹீதும் ।
ஸயத்³தை⁴நத்³வாசாऽக்³ரஹைஷ்யத³பி⁴வ்யாஹ்ரு’த்ய ஹைவாந்ந ॑மத்ரப்ஸ்யத்॥ 3॥
தத்ப்ராணேநாஜிக்⁴ரு’க்ஷத்தந்நாஶக்நோத் ப்ராணேந க்³ர॑ஹீதும் ।
ஸ யத்³தை⁴நத்ப்ராணேநாக்³ர॑ஹைஷ்யத ॒³பி⁴ப்ராண்ய ஹைவாந்ந ॑மத்ரப்ஸ்யத் ॥ 4॥
தச்ச ॒க்ஷுஷாऽஜிக்⁴ரு’க்ஷத்தந்நாஶக்நோச்ச ॒க்ஷுஷா க்³ர॑ஹீதும் ।
ஸ யத்³தை⁴நச்ச ॒க்ஷுஷாऽக்³ர॑ஹைஷ்யத்³ த்³ர॒ு’ஷ்ட்வா ஹைவாந்நமத்ரப்ஸ்யத் ॥
5॥
தச்ச்²ரோத்ரேணாஜிக்⁴ரு’க்ஷத்தந்நாஶக்நோச்ச்²ரோத்ரேண க்³ர॑ஹீதும் ।
ஸ யத்³தை⁴ந ॒ச்ச்²ரோத்ரேணாக்³ரஹைஷ்யச்ச்²ர॒ுத்வா ஹைவாந்ந ॑மத்ரப்ஸ்யத் ॥ 6॥
தத்த்வசாऽஜிக்⁴ரு’க்ஷத்தந்நாஶக்நோத் த்வசா க்³ர॑ஹீதும் ।
ஸ யத்³தை⁴நத்வ ॒சாऽக்³ரஹைஷ்யத்ஸ்ப்ரு’ஷ்ட்வா ஹைவாந்ந ॑மத்ரப்ஸ்யத் ॥ 7॥
தந்மநஸாऽஜிக்⁴ரு’க்ஷத்தந்நாஶக்நோந்ம ॒நஸா க்³ர॑ஹீதும் ।
ஸ யத்³தை⁴நந்ம ॒நஸாऽக்³ரஹைஷ்யத்³த⁴யாத்வா ஹைவாந்ந ॑மத்ரப்ஸ்யத் ॥ 8॥
தச்சி ॒²ஶ்நேநாஜிக்⁴ரு’க்ஷத்தந்நாஶக்நோச்சி ॒²ஶ்நேந க்³ர॑ஹீதும் ।
ஸ யத்³தை⁴நச்சி ॒²ஶ்நேநாக்³ரஹைஷ்யத்³வி ॒ஸ்ரு’ஜ்ய ஹைவாந்ந ॑மத்ரப்ஸ்யத் ॥ 9॥
தத³பாநேநாஜிக்⁴ரு’க்ஷத்ததா³வயத் ।
ஸ ஏஷோऽந்நஸ்ய க்³ரஹோ யத்³வாயுரந்நமாயுர்வா ஏ ॒ஷ ய ॒த்³வாயு: ॥ 10॥
ஸ ஈக்ஷத கத²ம் ந்வித³ம் மத்³ரு’தே ஸ்யாதி³தி ஸ ஈக்ஷத கதரேண ப்ரபத்³யா இ॒தி ।
ஸ ஈக்ஷத யதி³ வாசாऽபி⁴வ்யாஹ்ரு’தம் யதி³ ப்ராணேநாபி⁴ப்ராணிதம் யதி³ ச ॒க்ஷுஷா
த்³ர॒ு’ஷ்டம் யதி³ஶ்ரோத்ரேண ஶ்ருதம் யதி³த்வசா ஸ்ப்ரு’ஷ்டம் யதி³ ம॒நஸா த்⁴யாதம்
யத்³ய ॒பாநேநாப்⁴யபாநிதம்
aitareyopaniShatsasvarA.pdf 3

யதி³ ஶி ॒ஶ்நேந விஸ்ரு’ஷ்டமத² கோऽஹமிதி ॥ 11॥
ஸ ஏதமேவ ஸீமாநம் வித³ர்யைதயா த்³வாராப்ராப ॒த்³யத । ஸைஷா வித்³ரு’திர்நாம
த்³வாஸ்ததே³தந்நாந்த³நம்
தஸ்ய த்ரயஆவஸதா²ஸ்த்ரய:ஸ்வப்நாஅ ॒யமாவஸதோ²ऽயமாவஸதோ²ऽயமாவஸத²
இ॒தி ॥ 12॥
ஸ ஜாதோ பூ⁴தாந்யபி⁴வ்யை ॒க்²யத் கிமிஹாந்யம் வாவதி³ஷதி³தி ।
ஸ ஏதமேவ புருஷம் ப்³ரஹ்ம ததமமபஶ்யதி³த³மத³ர்ஶமஹோ ॥ 13॥
தஸ்மாதி³த³ந்த்³ரோ நாமேத³ந்த்³ரோஹவை நாம ।தமித³ந்த்³ரம்ஸந்தமிந்த்³ரமித்யாசக்ஷதே

ப॒ரோக்ஷேண ।
ப॒ரோக்ஷப்ரியா இவ ஹி தே ॒³வா: பரோக்ஷப்ரியா இவ ஹி தே³வா: ॥ 14॥
॥ இதி த்ரு’தீய: க²ண்ட:³ ॥
இத்யைதரேய-த்³விதீயாரண்யகே சதுர்தோ²ऽத்⁴யாய: ।
இதி உபநிஷத்ஸு ச ப்ரத²மோऽத்⁴யாய: ।
அத² த்³விதீயோ அத்⁴யாய: ।

அத² சதுர்த:² க²ண்ட:³

புருஷே ॒ ஹவாஅயமாதி³தோ க ॑³ர்போ⁴ ப ॒⁴வதி ।யதே³தத்³ரேதஸ்ததே³தத்ஸர்வேப்⁴யோऽங்கே³ப்⁴யஸ்தேஜ:

ஸம்பூ⁴தமாத்மந்யேவாத்மாநம் பி³ப॒⁴ர்தி தத்³ய ॒யா ஸ்த்ரியாம்ஸிஞ்சத்யதை²நஜ்ஜநயதி
தத³ஸ்ய ப்ரத²மம் ஜ॒ந்ம ॥ 1॥
தத் ஸ்த்ரியாம் ஆத்மபூ⁴யம் க³ச்ச²தி யதா²ஸ்வமங்க³ம் ததா² ।
தஸ்மாதே³நாம் ந ஹிநஸ்தி ஸாஸ்யைதமாத்மாநமத்ர க³தம் பா⁴வய ॒தி ॥ 2॥
ஸா பா⁴வயித்ரீ பா⁴வயிதவ்யா ப⁴வதி தம் ஸ்த்ரீ க³ர்ப⁴ பி³ப ॒⁴ர்தி ஸோऽக்³ர ஏவ குமாரம்
ஜந்மநோऽக்³ரேऽதி⁴பா⁴வய ॒தி ஸ யத்குமாரம் ஜந்மநோऽக்³ரேऽதி⁴பா⁴வயத்யாத்மாநமேவ
தத்³பா⁴வயத்யேஷாம்
லோகாநாம் ஸந்தத்யா ஏவம் ஸந்ததா ஹீ ॒மே லோகாஸ்தத³ஸ்ய த்³விதீயம் ஜ॒ந்ம ॥
3॥
ஸோऽஸ்யாயமாத்மா புண்யேப்⁴ய: கர்மப்⁴ய: ப்ரதிதீ⁴யதே । அதா²ஸ்யாऽயாமிதர
ஆ॒த்மா

க்ரு’தக்ரு’த்யோ வயோக³த: ப்ரைதி ஸ இத: ப்ரயந்நேவ புந ॑ர்ஜாயதே தத³ஸ்ய த்ரு’தீயம்
ஜந்ம ॥ 4॥
தது³க்தம்ரு’ஷிணா- “க³ர்பே⁴ நு ஸந்நந்வே ॑ஷாமவேத³ம॒ஹம் தே ॒³வாநாம்
ஜநிமாநி விஶ்வா ᳚ । ஶ ॒தம் மா புர ॒ ஆய ॑ஸீரரக்ஷந்நத ॑⁴
ஶ்யே ॒நோ ஜ॒வஸா நிரதீ³யமிதி । (ரு’க்³வேதே³ மண்ட³லே 4ஸூக்தம் 27। 1)

க³ர்ப⁴ ஏவைதச்ச²யாநோ வாமதே³வ ஏவ ॑முவாச ॥5॥
ஸ ஏவம் வித்³வாநஸ்மாச்ச²ரீரபே⁴தா³தூ³ர்த்⁴வஸூத்க்ரம்யாமுஷ்மிந் ஸ்வர்கே³
லோகே
ஸர்வாந்காமாநாப்த்வாऽம்ரு’த:ஸமப⁴வத்ஸமப⁴வத் ॥ 6॥
॥ இதி சதுர்த:² க²ண்ட:³ ॥
இத்யைதரேயாரண்யகே பஞ்சமோऽத்⁴யாய: ।
இதி உபநிஷத்ஸு த்³விதீயோத்⁴யாய:ஸமாப்த: ।
அத² த்ரு’தீயோ அத்⁴யாய: ।

அத² பஞ்சம: க²ண்ட:³

கோऽயமாத்மேதி வ ॒யமுபாஸ்மஹே । கதர:ஸஆத்மா । யேந வா ரூபம் பஶ்யதி யேந
வா ஶப்³த³ம் ஶ‍ரு’ணோதி யேந வா க³ந்தா⁴நாஜிக்⁴ரதி யேந வா வாசம் வ்யாகரோதி
யேந
வா ஸ்வாது³ சாஸ்வாது³ ச வி ॑ஜாநாதி ॥ 1॥
யதே³தத்³ ஹ்ரு’த³யம் மநஶ்சைதத்ஸம்ஜ்ஞாநமாஜ்ஞாநம் விஜ்ஞாநம் ப்ரஜ்ஞாநம்
மேதா⁴
த்³ர॒ு’ஷ்டிர்த்⁴ரு’திர்மதிர்மநீஷா ஜூதி: ஸ்ம்ரு’தி: ஸங்கல்ப: க்ரதுரஸு: காமோ வ ॑ஶ
இ॒தி ।
ஸர்வாண்யேவைதாநி ப்ரஜ்ஞாநஸ்ய நாமதே⁴யாநி ॑ ப⁴வ ॒ந்தி ॥ 2॥
ஏ ॒ஷ ப்³ரஹ்மைஷ இந்த்³ர ஏ ॒ஷ ப்ரஜாபதிரேதே ஸ॒ர்வே தே³வா இமாநி ச
பஞ்ச மஹாபூ⁴தாநி ப்ரு’தி²வீ வாயுராகாஶ ஆபோ ஜ்யோதீம்ஷீத்யேதாநீமாநி ச
க்ஷு ॒த்³ரமிஶ்ராணீவ பீ³ஜாநீதராணி சேதராணி சாண்ட³ஜாநி ச ஜராயுஜாநி ச
ஸ்வேத³ஜாநி சோத்³பி⁴ஜ்ஜாநி சாஶ்வா கா³வ: புருஷா ஹஸ்திநோ யத்கிஞ்சேத³ம்

ஐதரேயோபநிஷத்³ஸஸ்வரா

ப்ராணி ஜங்க³மம் ச பதத்ரி ச யச்ச ஸ்தா²வரம் ஸர்வம் தத்ப்ரஜ்ஞாநேத்ரம் ப்ரஜ்ஞாநே

ப்ரதிஷ்டி²தம் ப்ரஜ்ஞாநேத்ரோ லோக: ப்ரஜ்ஞா ப்ரதிஷ்டா² ப்ரஜ்ஞாநம் ப்³ரஹ்ம ॥ 3॥
ஸ ஏ ॒தேந ப்ராஜ்ஞேநாத்மநாऽஸ்மால்லோகாது³த்க்ரம்யாமுஷ்மிந்ஸ்வர்கே³

லோகே ஸர்வாந்காமாநாப்தவாऽம்ரு’த:ஸமப⁴வத்ஸமப⁴வதி³த்யோம் ॥ 4॥
॥ இதி பஞ்சம: க²ண்ட:³ ॥
இத்யைதரேயாண்யகே ஷஷ்டோ²ऽத்⁴யாய: ।
இதி உபநிஷத்ஸு த்ரு’தீயோऽத்⁴யாய: ।
ௐ வாங்மே மந ॑ஸ॒ி ப்ரதிஷ்டி²தா மநோ மே ॒ வாசி ॒
ப்ரதிஷ்டி²தமாவிராவீர்ம ஏதி⁴ வே ॒த³ஸ்ய ம॒ ஆணீஸ்த:² ஶ்ருதம் மே ॒ மா
ப்ரஹாஸீரநேநா ॒தீ⁴தேநாஹோராத்ராந் ஸந்த³தா⁴ம்ய்ரு’தம் வ ॑தி³ஷ்யாமி ஸ॒த்யம்

வ ॑தி³ஷ்யாமி
தந்மாமவது தத்³வ ॒க்தாரமவத்வவ ॑த॒ு மாமவது வ ॒க்தாரமவது வ ॒க்தாரம் ॥
ௐ ஶாந்தி: ஶாந்தி: ஶாந்தி: ॥
இத்யைதரேயோபநிஷத்ஸம்பூர்ணா ।

